
ՀՀ վարչապետի աշխատակազմի բնականոն գործունեության ապահովման նպատակով տեխնիկական հագեցվածության բարելավման համար անհրաժեշտություն է առաջացել ձեռք բերել համակարգչային տեխնիկա, գրասենյակային գույք և սարքավորումներ: 2026 թվականի պետական բյուջեում ՀՀ վարչապետի աշխատակազմի մասով նշված ծախսերի ֆինանսավորման նպատակով ֆինանսական միջոցներ նախատեսված չեն: Վերոնշյալ գույքի ձեռքբերումը Վարչապետի աշխատակազմի կողմից համարվել է հրատապ և առաջնային: 
Անհրաժեշտ գնման առարկաների ձեռքբերման նպատակով, «Գնումների մասին» ՀՀ օրենքի 15-րդ հոդվածի 6-րդ մասի համաձայն, կազմակերպվել են գնման ընթացակարգեր՝ ՀՀՎԱ-ԷԱՃԱՊՁԲ-26/19, ՀՀՎԱ-ԷԱՃԱՊՁԲ-26/23, ՀՀՎԱ-ԷԱՃԱՊՁԲ-26/41, ՀՀՎԱ-ԷԱՃԱՊՁԲ-26/47 և ՀՀՎԱ-ԷԱՃԱՊՁԲ-26/48 ծածկագրերով:
Հայաստանի Հանրապետության վարչապետի աշխատակազմի կարիքների համար անհրաժեշտ ապրանքները նախատեսվում են ձեռք բերել ՀՀ 2026 թվականի պետական բյուջեի «1136. ՀՀ Վարչապետի լիազորությունների իրականացման ապահովում» ծրագրի «31002. ՀՀ վարչապետի աշխատակազմի տեխնիկական հագեցվածության բարելավում» միջոցառման շրջանակում:
Հաշվի առնելով վերոգրյալը՝ անհրաժեշտություն է առաջացել վարչապետի աշխատակազմի 2026թ. բյուջեում կատարել փոփոխություններ, մասնավորապես.
•	4214 (Կապի ծառայություններ) տնտեսագիտական դասակարգման հոդվածի ազատ մնացորդից  նվազեցնել 1 000 000 ՀՀ դրամ,
•	4216 (Գույքի և սարքավորումների վարձակալություն) տնտեսագիտական դասակարգման հոդվածի ազատ մնացորդից  նվազեցնել 2 000 000 ՀՀ դրամ,
•	4232 (Համակարգչային ծառայություններ) տնտեսագիտական դասակարգման հոդվածի ազատ մնացորդից  նվազեցնել 1 556 500 ՀՀ դրամ, 
•	4235 (Կառավարչական ծառայություններ) տնտեսագիտական դասակարգման հոդվածի ազատ մնացորդից նվազեցնել 6 000 000 ՀՀ դրամ,
•	4251 (Շենքերի և կառույցների ընթացիկ նորոգում և պահպանում) տնտեսագիտական դասակարգման հոդվածի տնտեսված միջոցներից  նվազեցնել 8 686 200 ՀՀ դրամ,
•	4261 (Գրասենյակային նյութեր և հագուստ) տնտեսագիտական դասակարգման հոդվածի ազատ մնացորդից և տնտեսված միջոցներից  նվազեցնել 4 703 400 ՀՀ դրամ, 
Նվազեցված 23 946 100 ՀՀ դրամը հատկացնել  «1136. 31002. ՀՀ Վարչապետի աշխատակազմի տեխնիկական հագեցվածության բարելավում» միջոցառման 5122 (Վարչական սարքավորումներ) տնտեսագիտական դասակարգման հոդվածին: 
Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն 
Նախագիծը կապ չունի ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ:
